
 

   
 

Høyring– Forskrift om teljetidspunkt for fastsetjing av 
tilskot til private barnehagar i Fitjar kommune 
 

Fitjar kommune sender med dette forslag til lokal forskrift om teljetidspunkt for fastsetjing 
av tilskot til private barnehagar på høyring. 

Bakgrunn 

Frå 1. januar 2026 trådde ny forskrift om finansiering av private barnehagar i kraft. Den nye 
finansieringsforskrifta opnar for at kommunen kan fastsetje lokale reglar om teljetidspunkt for 
rapportering av barnetal, heiltidsplassar og årsverk som grunnlag for tilskotsutrekning. Forslaget 
til lokal forskrift er utarbeidd med heimel i finansieringsforskrifta og barnehagelova, og skal bidra 
til ei meir føreseieleg, rettvis og etterprøvbar fastsetjing av tilskot til private barnehagar.  

Hovudinnhald i forskrifta 

Forslaget inneber at det vert nytta to faste teljetidspunkt kvart år: 

• 15. desember året før tilskotsåret, rapportert gjennom BASIL. 

• 1. august i tilskotsåret, rapportert gjennom kommunen sitt skjema. [  

Forskrifta fastset vidare at private barnehagar skal rapportere årsverk på dei same tidspunkta 
som barnetal og heiltidsplassar. Dette skal sikre at kommunen har oppdaterte opplysningar ved 
berekning av mellom anna pensjonstilskot.  

Forslaget presiserer også plikta til å rapportere større aktivitetsendringar i form av vesentlege 
endringar i barnetal eller årsverk. Slike endringar kan medføre at kommunen må berekne tilskotet 
på nytt i samsvar med finansieringsforskrifta.  

Høyring 

Fitjar kommune ber om innspel til forslaget til forskrift. Høyringsfråsegner skal sendast 
kommunen innan 17.09.2026. 

Innkomne høyringsfråsegner vil inngå i grunnlaget for den vidare politiske behandlinga av saka før 
endeleg vedtak av forskrifta. 

Innsending av høyringssvar 

Høyringssvar sendast skriftleg til Fitjar kommune via sikker post  og merkast «Høyring – 
forskrift om teljetidspunkt til private barnehagar». 

